
 

 

ᓱᑭᓯᒋᐊᕈᑎᖏᑦ:  

 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᖃᐅᓴᓂᕐᒧᑦ ᖃᐅᔨᓴᕐᓂᖃᓚᐅᖅᑐᑦ ᕿᑭᖅᑖᓗᒻᒥ ᓄᓇᕗᒻᒥ 

ᐃᖅᑲᓇᐃᔭᖃᑎᖃᖅᑐᑎᑦ ᓄᓇᓕᓐᓂᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ/ᑲᑐᔾᔨᖃᑎᒌᓂᑦ ᐊᒻᒪ ᓄᓇᓕᓐᓂᑦ. 

ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᖃᑦᑕᖅᑐᑦ ᓄᓇᓕᓐᓂᑦ ᐊᒻᒪ ᐱᖃᑕᐅᑎᑦᑎᓇᓱᐊᑦᑎᐊᐸᑦᑐᑦ ᓄᓇᓕᓐᓂᑦ 

ᖃᐅᔨᓴᓂᕐᒧᑦ ᐊᐱᖅᑯᑎᓂᑦ, ᓴᖅᑭᑎᑦᑎᓗᑎ, ᐸᕐᓇᐃᓂᕐᒥᑦ ᐊᒻᒪ ᐱᒋᐊᖅᑎᑦᑎᓂᕐᒥᑦ. ᐊᑐᖅᑕᐅᖃᑦᑕᖅᓯᒪᔪᖅ ᐊᒻᒪ 

ᐊᑐᖅᑕᐅᖏᓐᓇᖅᑐᓂᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᐃᓄᑦᑎᒍᑦ ᑲᑎᒪᖃᑎᖃᖃᑦᑕᕐᓗᑎ ᑭᓱᓕᒫᑦ (ᐅᓂᒃᑳᑦ, 

ᑕᑯᔅᓴᐅᑎᑕᐅᔪᑦ) ᐊᑐᐃᓐᓇᐅᔪᑦ ᖃᓪᓗᓈᑎᑐᑦ ᐊᒻᒪ ᐃᓄᑦᑎᑐᑦ ᐊᒻᒪ ᑐᓵᔨᒥᑦ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ 

ᑲᑎᒪᓂᐅᔪᓂᑦ. ᑖᒃᑯᑎᒎᓇ ᐊᑐᖅᑕᐅᔪᓂᑦ ᐃᒪᕐᒥᐅᑕᓕᕆᔨᒃᑯᑦ ᖁᕕᐊᒋᔭᖃᖅᓯᒪᔪᑦ ᐃᖅᑲᓇᐃᔭᖃᑎᖃᖅᑐᑎ 

ᓄᓇᓕᓐᓂᑦ ᐊᒥᓱᓄᑦ ᑲᔪᓯᑦᑎᐊᖅᓯᒪᔪᓄᑦ ᖃᐅᔨᓴᓂᕐᒧᑦ ᐱᓕᕆᐊᓄᑦ ᕿᑭᖅᑖᓗᒻᒥ. ᑐᑭᓯᒋᐊᕈᑎᖃᖅᑎᑦᑎᔪᒪᔪᒍᑦ 

ᖃᐅᔨᓴᓂᕐᒧᑦ ᐱᔭᕇᖅᑕᐅᓯᒪᔪᓂᑦ ᑕᒪᑐᒪᓂ ᐊᕐᕌᒍᒥ ᒫᓐᓇᐅᔪᒥᑦ ᖃᐅᔨᓴᓂᕐᒧᑦ ᐱᓕᕆᐊᓂᑦ ᕿᑭᖅᑖᓗᒻᒧᑦ.   

 

ᒫᓐᓇᐅᔪᒥᑦ ᖃᓄᐃᓕᖓᓂᖓ:  

 

ᐃᒪᕐᒥᐅᑕᐃᑦ ᐆᒪᔪᐃᑦ 

 

ᐊᐃᕖᑦ  

 

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖃᓚᐅᖅᑐᑦ ᐊᖏᔪᒥᑦ ᖃᖓᑕᓲᒃᑯᑦ ᓇᓗᓇᐃᖅᓯᓗᑎ ᐊᒥᓲᓂᖏᓐᓄᑦ ᐊᑦᓛᓐᑎᒃ 

ᐊᐃᕕᖏᓐᓂᑦ ᕿᑎᐊᓂ ᐅᑭᐅᑕᖅᑐᒥ. ᖃᐅᔨᓴᕐᓂᖃᓚᐅᖅᑐᑦ ᑲᑐᑎᓪᓗᑎ ᖃᐅᔨᓴᖅᑎᓂᑦ ᕿᑎᐊᓂ ᐅᑭᐅᑕᖅᑐᒥ 

ᐊᒻᒪ ᑯᐸᐃᒃᒥ ᐊᒻᒪ ᑕᑯᓐᓇᖅᑎᖃᓚᐅᖅᑐᑎ ᓄᓇᓕᓐᓂᑦ.  ᓯᕗᓪᓕᖅᐹᖏᓐᓂᑦ ᐱᖓᓱᓂᑦ ᐱᓇᓱᐊᕈᓯᖏᓐᓂ 

ᓯᑎᐱᕆᒥ, ᐱᖓᓱᑦ ᖃᖓᑕᓲᑦ ᖃᐅᔨᓴᕐᓂᖃᓚᐅᖅᑐᑦ ᖃᖏᖅᑐᒑᐱᑉᐸᓯᒻᒥ, ᐅᐊᓐᓇᖓᓂ ᕿᑭᖅᑖᓗᒃ, ᑕᒪᒃᑭ 

ᐅᐊᓐᓇᖓ ᐊᒻᒪ ᓂᒋᖓᓂ ᓱᓪᓗᐊᓗᒃ ᐱᖓᓐᓇᖓᓄᑦ ᑕᓯᐅᔭᕐᔪᐊᖅ. ᐊᔾᔨᓕᐅᕆᖃᑦᑕᓚᐅᖅᑐᑦ ᐊᐃᕕᕐᓂᑦ 

ᑕᑯᔭᐅᔪᓂᑦ, ᐊᒻᒪ ᐊᕐᕌᒎᓂᐊᖅᑐᒥᑦ ᓈᓴᖅᑕᐅᓂᐊᖅᑐᑦ ᓇᓗᓇᐃᖅᑕᐅᓗᑎ ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ.  

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᓄᓇᓕᓐᓘᓚᐅᕐᒥᔪᑦ ᐃᒡᓗᓕᒃ ᐊᒻᒪ ᓴᓂᕋᔭᒃ ᑐᑭᓯᒋᐊᕈᑎᖃᖅᑎᑎᓪᓗᑎ 

ᐆᒪᔪᕐᓂᐊᑎᒃᑯᓐᓄᑦ ᐊᒻᒪ ᓄᓇᓕᓐᓄᑦ ᑲᑎᑦᑐᒋᑦ ᐊᐃᕝᕙᑦᑕᐅᒍᓐᓇᖅᑐᓂᑦ. 

 

ᐊᕐᕖᑦ 

 
ᐱᒋᐊᖅᑐᓂ ᐋᒡᒋᓯ 15 ᑎᑭᑦᑐᒍ 24,  ᖃᐅᔨᓴᖅᑏᑦ ᖃᐅᔨᓴᓚᐅᖅᑐᑦ ᐸᓐᓂᖅᑑᑉ ᐃᑭᖓᓂ ᐊᒻᒪ ᖃᐅᔨᓴᕋᔅᓴᓂᑦ 

ᒪᑦᑕᖏᓐᓂ ᐱᓪᓗᑎ ᐊᕐᕖᑦ ᐊᒻᒪ ᖃᖓᑕᓲᒃᑯᑦ ᐊᕐᕖᑦ ᐊᔾᔨᓕᐅᖅᑕᐅᓪᓗᑎ. ᒪᑦᑕᖏᑦ ᖃᐅᔨᓴᕋᔅᓴᐃᑦ ᐱᔭᐅᓚᐅᖅᑐᑦ 

ᕿᑭᐅᑦᑕᐅᔭᒧᑦ ᐊᑐᖅᑐᑎ ᐳᑦᑕᖅᑯᑎᖃᖅᑐᑎ ᐊᒻᒪ 40mm ᖃᐅᔨᓴᕋᔅᓴᖅ ᓄᕗᖓᓂ. ᐊᔾᔨᓕᐅᕆᖃᑦᑕᓚᐅᖅᑐᑦ 

ᖃᖓᑕᓲᕋᒫᓂ ᐃᓄᖃᖏᑦᑐᓂᑦ ᐊᑐᖅᑐᑎ (UAS) DJI Phantom 4. ᑲᑎᑦᑐᒋᑦ, 108 ᐊᕐᕖᓂᑦ ᒪᑦᑕᖏᓐᓂᑦ 

ᖃᐅᔨᓴᕋᔅᓴᐃᑦ ᐱᔭᐅᓚᐅᖅᑐᑦ ᐊᒻᒪ 1014 ᐊᕐᕖᑦ ᐊᔾᔨᓕᐅᖅᑕᐅᓪᓗᑎ 

 

 



ᓇᑦᑏᑦ 

 
ᑕᒪᑐᒪᓂ ᐅᐱᕐᖔᒥ ᐊᔾᔨᓕᐅᕆᖃᑦᑕᓚᐅᖅᑐᒍᑦ ᖃᖓᑕᓲᒃᑯᑦ ᓇᑦᑎᕐᓂᑦ ᑕᓯᐅᔭᕐᒥᑦ, ᓴᕖᓐᒥᓂᑦ, ᐊᒻᒪ ᓇᓪᓗᐊᑕ 

ᐃᒪᖓᓂ. ᐱᒋᐊᖅᑐᓂ ᔫᓂ 6 ᑎᑭᑦᑐᒍ 11, ᖃᖓᑕᓲᕋᓛᒃᑯᑦ ᒪᕐᕈᓕᒃᑯᑦ. ᑲᔪᓯᓂᖃᑦᑎᐊᑐᐃᓐᓇᐅᓚᐅᖅᑐᑦ 

ᑲᑎᑦᑐᒋᑦ ᐊᑉᕌᓂᓕᓴᐃᑦ ᐊᒻᒪ ᑕᒪᑐᒪᓂ ᐊᕐᕌᒍᒥ ᖃᐅᔨᓴᕈᑎᒥᓃᑦ, ᐸᕐᓇᓯᒪᔪᒍᑦ ᓴᖅᑭᑎᓪᓗᒋᑦ ᖃᐅᔨᔭᐅᓯᒪᔪᑦ 

ᓄᓇᓕᒻᒧᑦ ᑐᓂᓗᒋᑦ ᐅᖃᐅᓯᕆᓗᒋᓪᓗ ᖃᐅᔨᓴᕈᑎᒥᓃᑦ. 

 

ᐋᕐᓗᐃᑦ 

 
ᐅᒥᐊᒃᑯᑦ ᖃᐅᔨᓴᖅᑏᑦ ᐊᑐᓚᐅᖅᑐᑦ ᐃᑉᐱᐊᔪᒻᒥ ᑐᓐᖓᕕᒋᔭᐅᓪᓗᐊᑕᖅᑐᓂ ᒪᕐᕉᓐᓄ ᐱᓇᓱᐊᕈᓰᓐᓄ ᓄᖑᖏᓐᓂ 

ᐋᒡᒌᓯ ᖃᐅᔨᓴᕐᓂᖃᖅᑐᑎ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓᓂ ᐃᓱᒪᒋᔭᖃᖅᑐᑎ ᑲᑭᐊᑦ ᓄᕗᖓ 

ᓇᔪᕐᕕᒋᓚᐅᖅᑕᖓ. ᐋᕐᓗᐃᑦ ᑕᑯᔭᐅᓚᐅᖅᑐᑦ; ᑭᓯᐊᓂᓕ ᖃᐅᔨᓴᖅᑏᑦ ᖃᓪᓕᒍᓐᓇᓚᐅᖏᑕᖏᑦ 

ᐊᔾᔨᓕᐅᕆᔪᓐᓇᕐᓗᑎ. ᐊᒥᓱᒐᓚᐅᓚᐅᖅᑐᑦ ᐋᕐᓗᐃᑦ ᑎᑎᕋᖅᑕᐅᔪᑦ ᑕᓯᐅᔭᕐᒥᑦ (ᒥᑦᑎᒪᑕᓕᒃ) ᐊᒻᒪ ᑕᑯᔭᐅᖃᑦᑕᖅᑐᑦ 

ᑎᑎᕋᖅᑕᐅᖃᑦᑕᓚᐅᖅᑐᑦ ᐊᒻᒪᓗ ᐊᔾᔨᓐᖑᐊᓂᑦ ᑐᓂᔭᐅᔪᑦ ᐃᓄᓐᓄᑦ ᓄᓇᓕᒻᒥᐅᑕᓂᑦ. 

 

ᕿᓚᓗᒐᐃᑦ 

 
ᖃᖓᑕᓲᒃᑯᑦ ᖃᐅᔨᓴᕐᓂᖃᓚᐅᖅᑐᑦ ᐸᓐᓂᖅᑑᑉ ᐃᑭᖓᓂ ᔪᓚᐃᒥ ᐋᒡᒌᓯᒥᓗ 2017. ᑖᓐᓇ ᖃᐅᔨᓴᕐᓂᐅᔪᖅ 

ᓴᓇᓯᒪᓚᐅᖅᑐᖅ ᐱᖃᓯᐅᔾᔨᓗᓂ ᑕᒪᒃᑭᓐᓂ ᐊᖑᓇᓱᑦᑏᑦ ᑐᑭᓯᒋᐊᕈᑎᖏᓐᓂᑦ ᐊᒻᒪ ᖃᐅᔨᓴᕐᓂᐅᖃᑦᑕᖅᓯᒪᔪᓂᑦᒃ 

ᖃᐅᔨᓴᖅᑎᓄᑦ ᐊᐅᔭᕐᓯᐅᖅᕕᒋᕙᑦᑕᖏᓐᓄᑦ ᕿᓚᓗᒐᐃᑦ ᐸᓐᓂᖅᑑᑉ ᐃᑭᖓᓂ. ᖃᐅᔨᓴᕐᓂᐅᔪᖅ 

ᐱᖃᓯᐅᔾᔨᓚᐅᖅᑐᖅ ᐱᑕᖃᕐᓂᕆᕙᑦᑕᖏᓐᓂᑦ (ᑲᖏᓪᓚᖅ), ᐃᓱᐊᑦᑐᑦ ᐊᒻᒪ ᐊᖏᓪᓕᒋᐊᖅᑕᐅᓚᐅᖅᑐᖅ 

ᐃᓱᐊᓄᖅᐸᓯ ᐃᑭᖓᑕ.  ᐆᒪᔪᕐᓂᐊᑎᒃᑯᑦ ᐃᔅᓯᕙᐅᑕᖓᑦ ᓄᐊ ᒨᓯᓯ ᖃᖓᑕᓲᖃᑕᐅᖏᓐᓇᓚᐅᖅᑐᖅ ᐃᓱᐃᑦᑐᒃᑯᑦ. 

ᖃᐅᔨᓴᕐᕕᓕᒫᖑᔪᑦ ᒪᕐᕈᐊᑎᖅᑕᐃᓐᓇᐅᓚᐅᖅᑐᑦ ᐃᓱᐊᑦᑐᑦ ᑕᓪᓕᒪᐃᕋᖅᑕᐅᓪᓗᓂ − ᑖᓐᓇ 

ᖃᖓᑕᕕᐅᖃᑦᑕᑲᓐᓂᐅᔪᑦ ᓇᓗᓇᐃᖅᓯᔪᑦ ᖃᐅᔨᓴᕐᓂᐅᔪᓂᑦ. ᑭᖑᓪᓕᖅᐹᒥ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᑦ 

ᐃᓱᐊᑦᑑᑉ ᕿᓚᓗᒐᖏᓐᓄᑦ 2014−ᒥᐅᓚᐅᖅᑐᖅ, ᑖᓐᓇ ᖃᐅᔨᓴᕐᓂᐅᔪᖅ 2017 ᐃᓚᒋᓕᐅᑎᓂᐊᖅᑐᑦ ᓄᑖᒧᑦ 

ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᓄᑦ ᐋᖅᑭᑦᑕᐅᓯᒪᔪᖅ 2018 ᓄᖑᖏᓐᓄᑦ.  

 

ᐃᓚᒋᐊᕐᓗᒍ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᒥᑦ ᐸᓐᓂᖅᑑᒥ, ᐃᒪᕐᒥᐅᑕᓕᕆᔨᒃᑯᑦ ᑐᑭᒧᐊᖅᑎᑦᑎᓚᐅᖅᑐᑦ ᖃᐅᔨᓴᕐᓂᐅᔪᒥᑦ 

ᐊᑐᖅᑐᑎ UAS ᐊᔾᔨᓕᐅᕆᖃᑦᑕᖅᑐᑎ ᕿᓚᓗᒐᕐᓂᑦ ᐃᓱᐃᑦᑐᓂᑦ. ᑖᒃᑯᐊ ᐊᔾᔨᓐᖑᐊᑦ ᐊᑐᖅᑕᐅᓚᐅᖅᑐᑦ ᖃᐅᔨᓴᕐᓗᑎ 

ᓇᓗᓇᐃᖅᑕᐅᔪᓐᓇᑐᐃᓐᓇᕆᐊᖃᕐᓂᖏᓐᓄᑦ ᐊᔾᔨᓐᖑᐊᖏᑎᒍᑦ. ᐋᒡᒋᓯ 18−ᒥ 2017, 222 ᐊᔾᔨᓕᐅᖅᑕᐅᓚᐅᖅᑐᑦ 

ᕿᓚᓗᒐᐃᑦ ᐊᑐᖅᑐᑎ ᖃᖓᑕᓲᕋᓛᒥ ᐃᓄᖃᖏᑦᑐᒥ ᖃᐅᔨᓴᖅᑐᑎ ᐊᑐᖅᑕᐅᔪᓐᓇᑐᐃᓐᓇᕆᐊᖃᕐᓂᖏᓐᓄᑦ 

ᖃᖓᑕᓲᕋᓛᑦ ᐃᓄᖃᖏᑦᑐᑦ (sUAS) ᖃᐅᔨᓴᕐᓗᑎ ᕿᓚᓗᒐᖃᕐᓂᕆᕙᑦᑕᖏᓐᓂᑦ. ᐊᔾᔨᓐᖑᐊᑦ ᓈᒻᒪᑦᑐᒋᔭᐅᓚᐅᖅᑐᑦ 

ᐊᕐᕌᒍᖏᓐᓄᑦᒃ ᐊᒻᒪ ᑎᒥᖏᓐᓄᑦ ᖃᓄᐃᓐᓂᖏᓐᓄᑦ ᖃᐅᔨᓴᕐᓗᑎ ᕿᓯᐊᓂ ᖃᐅᔨᓴᖅᑕᐅᑲᓐᓂᕆᐊᖃᖅᑐᑦ 

ᖃᐅᓴᖅᑕᐅᓗᓂ ᐊᑐᖅᑕᐅᔪᓐᓇᕐᓂᖓᓄᑦ ᐊᔾᔨᓐᖑᐊᑎᒍᑦ ᓇᓗᓇᐃᖅᑕᐅᓂᖏᓐᓄᑦ. ᑭᓯᐊᓂᓕ, 

ᓇᓗᓇᐃᖅᑕᐅᓚᐅᖅᑐᖅᐊᖏᔫᓂᖓᓄᑦ ᕿᓚᓗᒐᕐᓄᑦ ᐊᑐᖅᑕᐅᔪᑦ ᐃᓱᐃᑦᑐᓂᑦ ᐊᑐᖅᑕᐅᓂᖓ ᖃᖓᑖᓱᕋᓛᖅ 

ᓈᒻᒪᓐᓇᓂ ᖃᐅᔨᓴᓂᕐᒧᑦ. ᐊᒻᒪᓗᑦᑕᐅᖅ, ᖃᖓᑕᓲᕋᓛᖅ ᓈᒻᒪᖏᑦᑐᖅ ᐊᖏᔪᓄᑦ ᐊᔾᔨᓕᐅᖅᓯᒪᔪᓄᑦ ᖃᐅᔨᓴᓂᕐᒧᑦ 

ᐊᖏᔪᒻᒪᕆᒻᒧᑦ ᖃᐅᔨᓴᕐᕕᐅᔪᒧᑦ ᐊᒻᒪ ᐊᔾᔨᓕᐅᕈᑦ ᐱᐅᖏᓂᖅᓴᐅᔪᖅ ᓴᓂᐊᓂ ᐃᓴᕈᓕᓐᓂᑦ ᖃᖓᑕᓲᓂᑦ UAS. 

 

 ᐊᒥᓱᓂᑦ ᐆᒪᔪᓂᑦ ᖃᐅᔨᓴᕐᓂᖅ 

  

EAT ᐱᓕᕆᐊᖅ 

 
EAT (ᐊᕙᑎᖓᓄᑦ ᖃᐅᔨᓴᕐᓂᐅᔪ Tremblay−ᒥ), ᑲᔪᓯᓂᖃᑦᑎᐊᓚᐅᖅᑐᖅ!  ᐅᑯᐊ ᐆᒪᔪᐃᑦ 

ᓇᓗᓇᐃᒃᑯᓯᖅᑕᐅᓚᐅᖅᑐᑦ: 20 ᑑᒑᓖᑦ, 31 ᐃᖃᓗᔾᔪᐊᑦ, ᒪᕐᕉᒃ ᓇᑦᑏᒃ ᐊᒻᒪ 170−ᖑᓗᐊᖅᑐᑦ ᐃᖃᓗᐃᑦ (ᐃᖃᓗᐲᑦ, 

ᐆᒐᐃᑦ, ᑲᓇᔪᐃᑦ ᐊᒻᒪ ᖃᓂᖅᑑᑦ).  ᐊᕙᑎᓕᕆᓂᕐᒧᑦ ᑐᑭᓯᒋᐊᕈᑎᖏᑦ ᓄᐊᑕᐅᔪᑦ ᐱᖃᓯᐅᔾᔨᔪᑦ: ᐃᒪᖓ ᓱᑲᓐᓇᕐᓂᖓ, 

ᐃᒪᖓ ᐆᓇᕐᓂᖓ, ᐃᒪᖓ ᐃᑎᓂᖓ ᐊᒻᒪ ᑕᓪᓕᒪᑦ ᐃᒪᕐᒥ ᓂᐱᓕᐅᕆᔾᔪᑏᑦ ᐋᖅᑭᑦᑕᐅᓚᐅᖅᑐᑦ ᐃᒪᕕᒻᒥ ᒪᕐᕉᓪᓗ 

ᐃᖏᕋᓂᖏᓐᓄᑦ (ADCP).   ᐃᓚᒋᐊᕐᓗᒍ, ᐊᔾ−ᔨᒋᖏᑦᑐᑦ ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ ᓂᕿᔅᓴᕆᔭᐅᔪᓄᑦ 

ᐱᔭᕇᖅᑕᐅᓚᐅᖅᑐᑦ − ᑐᕌᖓᓗᐊᖅᑐᑦ ᑐᑭᓯᒋᐊᕈᑎᓂ ᓄᐊᑦᑎᓪᓗᑎ ᐆᒪᔪᕋᓛᓂᑦ ᐊᒻᒪ ᐃᖃᓗᓐᓂᑦ. ᑖᓐᓇ 



ᖃᐅᔨᓴᕐᓂᐅᔪᖅ ᑲᔪᓯᓂᖃᑦᑎᐊᑐᐃᓐᓇᓚᐅᖅᑐᖅ ᐃᑲᔪᖅᑕᐅᓂᕐᒧᑦ ᒥᑦᑎᒪᑕᓕᒻᒧᑦ, ᓄᓇᓕᒻᒥ ᐃᓄᐃᑦ ᖃᐅᔨᓴᖅᑎᓄᑦ 

ᐊᒻᒪ ᐱᓕᕆᖃᑎᖃᓂᕐᒧᑦ ᓯᓚᑖᓃᑦᑐᓂ ᐃᒪᕐᒥᐅᑕᓕᕆᔨᒃᑯᓐᓂᑦ (ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᕗᑦ ᒐᕙᒪᒃᑯᑦ, 

Ocean Wise, WWF, ᕕᓂᐸᐃᒡᒥ ᐆᒪᔪᓄᑦ ᑕᑯᔭᒐᖃᕐᕕᒃ, ᓯᓚᑦᑐᓴᕐᕕᒃᔪᐊᒃ ᑭᐅᕈᕆ, ᓯᓚᑦᑐᓴᕐᕕᒃᔪᐊᖅ ᕗᐃᓐᓱ, ᔪᐊᒃ 

ᓯᓚᑦᑐᓴᕐᕕᒃᔪᐊᖅ, UQAR, Golder ᐊᒻᒪ ᓯᓚᑦᑐᓴᕐᕕᒃᔪᐊᖅ ᒫᓐᑐᕆᐊᓪ).   ᖃᐅᔨᓴᖃᑕᐅᓚᐅᖅᑐᑦ 40 ᐅᖓᑖᓃᑦᑐᑦ 

ᐅᖃᔨᓴᕐᕕᒻᒨᖃᑦᑕᓚᐅᖅᑐᑦ ᖃᐅᔨᓴᕐᓂᖃᖅᑎᓪᓗᒋᑦ. ᐃᓄᐃᑦ ᖃᐅᔨᓴᖅᑏᑦ ᐃᓕᓐᓂᐊᖅᑎᑕᐅᓚᐅᖅᑐᑦ 

ᓇᓗᓇᐃᒃᑯᓯᖅᓯᓂᕐᒥᑦ 15−ᓂᑦ ᑑᒑᓕᓐᓂᑦ ᓇᓗᓇᐃᒃᑯᓯᖅᓯᑦᑎᐊᓚᐅᖅᑐᑦ, 20 ᐃᖃᓗᔾᔪᐊᓂᑦ ᐊᒻᒪ 30 ᐃᖃᓗᓐᓂᑦ 

ᓇᒻᒥᓂᖅ.  

 

ᐃᒪᕐᒥᐅᑕᐃᑦ ᐅᑭᐅᑕᖅᑐᒥᐅᑕᓪᓚᕆᐅᖏᑦᑐᑦᑲ ᐆᒪᔪᐃᑦ  

 
ᖃᐅᔨᓴᕆᐊᓐᖓᐅᑎᐅᓯᒪᔪᑦ ᐊᑦᑕᓇᕈᓐᓇᕐᓂᖏᓐᓄᑦ ᐊᑦᑐᐊᓂᓖᑦ ᐃᒥᖏᓐᓄᑦ ᒪᑭᑕᓪᓗᐊᕈᑎᖏᓐᓄᑦ (ᒫᓐᓇᐅᔪᒥᑦ 

ᒪᓕᒐᖃᖅᑎᑕᐅᖏᑦᑐᑦ ᑲᓇᑕᒥ) ᐱᔭᕇᖅᓯᒪᓕᖅᑐᑦ ᐊᒻᒪ ᓴᖅᑭᖅᑎᑕᐅᓪᓗᑎ (MSc Theses). ᐊᑐᓕᖁᔭᐅᓯᒪᔪᑦ 

ᑐᓐᖓᓂᖃᖅᑐᑎᑦ ᑖᔅᓱᒥᖓ ᖃᐅᔨᓴᕐᓂᐅᔪᒥᑦ ᒫᓐᓇᐅᔪᒥᑦ ᑐᓂᔭᐅᕙᓪᓕᐊᔪᑦ ᐃᓱᒪᒋᔭᐅᓂᐊᖅᑐᑎᑦ 

ᐃᖏᕋᔪᓕᕆᔨᒃᑯᓐᓄᑦ ᑲᓇᑕᒥ ᐱᕙᓪᓕᐊᑎᑕᐅᓂᖓᓄᑦ ᐋᖅᑭᒋᐊᖅᑕᐅᓂᖓᓄᑦ ᒪᑭᑕᓪᓗᐊᕈᑎᖏᓐᓄᑦ ᐃᒥᖏᓐᓄᑦ 

ᒪᓕᑦᑕᐅᔭᕆᐊᓕᓐᓄᑦ ᑕᒪᑐᒪᓂ ᐊᕐᕌᒍᒥ.   

 

ᖃᐅᔨᓴᕐᓂᐅᔪᖅ ᐊᑦᑕᓇᕈᓐᓇᖅᑐᓄᑦ ᖃᐅᔨᓴᐃᓂᕐᒥᑦ ᐊᑐᖅᑐᑎ ᑲᓇᑕᒥ ᐃᒪᕐᒥ ᐅᑭᐅᑕᖅᑐᒥᐅᑕᓪᓚᕆᐅᖏᑦᑐᓄᑦ 

ᖃᐅᔨᓴᕈᑎ (CMIST) ᐱᔭᕇᖅᑕᐅᔪᖅ 30−ᓄᑦ ᐆᒪᔪᓄᑦ ᐃᓱᒪᒋᔭᐅᔪᖅ ᐅᑭᐅᑕᖅᑐᒦᓕᕈᓐᓇᖅᑐᑎ 

ᐅᑭᐅᑕᖅᑐᒥᐅᑕᓪᓚᕆᐅᖏᑦᑐᑦ.  ᐆᒪᔪᐃᑦ ᓇᒧᖓᖃᑦᑕᕐᓂᖏᓐᓄᑦ ᐊᑐᖅᑕᐅᓂᕆᓂᐊᖅᑕᖓ ᐱᓕᕆᐊᖑᕙᓪᓕᐊᔪᖅ 

ᖁᕝᕙᓯᓛᓂᑦ ᐅᑭᐅᑕᖅᑐᒨᕈᓐᓇᖅᑐᓂᑦ ᐆᒪᔪᓂᑦ (ᓇᓗᓇᐃᖅᑕᐅᔪᑦ ᖃᐅᔨᓴᕐᓂᒃᑯᑦ ᐊᑦᑕᕈᓐᓇᕐᓂᖏᓐᓄᑦ 

ᖃᐅᔨᓴᐃᓂᕐᒥᑦ) ᖃᐅᔨᓴᕐᓗᑎ ᓇᒦᒍᓐᓇᕐᓂᖏᓐᓄᑦ ᐅᑭᐅᑕᖅᑐᒥ ᐊᕙᑎᖓᓂ ᓈᒻᒪᒋᔭᐅᔪᓄᑦ ᐊᑖᓂ ᒫᓐᓇᐅᔪᒥᑦ 

ᓯᓚᐅ ᖃᓄᐃᓐᓂᕆᔭᖓᓂ ᐊᒻᒪ ᓯᕗᓂᔅᓴᒥ ᖃᓄᐃᓐᓕᖓᓂᕆᔪᓐᓇᖅᑕᖏᓐᓂᑦ.  ᖃᐅᔨᓴᕆᐊᓐᖓᐅᑕᐅᓯᒪᔪᑦ 

8−ᓂ ᐃᖅᑲᒥᐅᑕᓂᑦ ᐆᒪᔪᓂᑦ ᓴᖅᑭᖅᑎᑕᐅᕋᑖᓚᐅᖅᑐᑦ ᐅᖃᓕᒫᒐᐅᔪᓂᑦ Bioinvasions. 

 

ᑖᓐᓇ ᖃᐅᔨᓴᖅᐸᓪᓕᐊᓂᐅᖏᓐᓇᖅᑐᖅ ᓴᖅᑭᑎᑦᑎᓂᕐᒥᑦ ᐊᑐᖅᑕᐅᖃᑦᑕᓂᐊᖅᑐᓂᑦ ᖃᐅᔨᓴᓂᕐᒧᑦ 

ᖃᐅᔨᓴᕋᐃᔾᔪᑎᓂᑦ ᐱᓕᕆᐊᒥ ᑲᓇᑕᐅᑉ ᐅᑭᐅᑕᖅᑐᖓᓂ ᐱᕙᓪᓕᐊᑎᑕᐅᓂᒃᑯᑦ ᐊᕙᑎᓕᕆᓂᕐᒧᑦ DNA (eDNA) 

ᓴᓇᕐᕈᑎᐅᔪᓐᓇᖅᑐᓂ ᖃᐅᔨᓴᓂᕐᒧᑦ ᐆᒪᔪᓂᑦ ᐅᑭᐅᑕᖅᑐᒨᖅᑐᓂᑦ ᐊᒻᒪ ᐊᓯᔾᔨᕐᓂᖏᓐᓄᑦ ᐊᒥᓱᑦ ᐆᒪᔪᐃᑦ. 

ᖃᐅᔨᓴᕐᓂᐅᔪᑦ ᐃᓗᐊᓂ ᓯᓚᑖᓂᓗ ᓴᕖᓐᓂᑦ ᐋᒡᒌᓯ 2017 ᐃᒪᕐᒥᐅᑕᓕᕆᔨᒃᑯᓐᓄᑦ, ᓯᓚᑦᑐᓴᕐᕕᒃᔪᐊᑦ 

ᐱᓕᕆᖃᑕᐅᔪᑦ ᐊᒻᒪ ᑎᓴᒪᑦ ᓄᓇᓕᒻᒥ ᐃᖅᑲᓇᐃᔭᖅᑎᑕᐅᔪᑦ ᒪᒃᑯᑦᑐᕐᑦ ᓇᓗᓴᐃᔭᐃᓪᓗᑎ 

ᐅᑭᐅᑕᖅᑐᒥᐅᑕᓪᓚᕆᓐᓂᑦ ᐊᒻᒪ ᓴᖅᑭᖅᑎᑕᐅᔪᓂᑦ ᐊᔾᔨᒌᖏᑦᑐᓂᑦ. ᑖᓐᓇ ᐱᖃᓯᐅᔾᔨᓚᐅᖅᑐᖅ ᓄᐊᑦᑎᓂᕐᒥᑦ 

ᐃᒥᕐᓂᑦ ᖃᐅᔨᓴᕋᔅᓴᓂᑦ eDNA ᖃᐅᔨᓴᖅᑕᐅᓂᖏᓐᓄᑦ, ᖃᐅᔨᓴᖅᑕᐅᓂᖏᑦ ᐃᖅᑲᒥᐅᑕᐃᑦ, ᖃᐅᔨᓴᖅᑕᐅᓂᖏᑦ 

ᐆᒪᔪᕋᓛᑦ, ᐊᒻᒪ ᓄᐊᑕᐅᓂᖏᓐᓄᑦ CTD ᓇᓗᓇᐃᔭᖅᓯᒪᓂᖏᑦ ᐃᒪᐅᑉ ᐱᐅᓂᖓᓂᑦᒃ ᐊᒻᒪᓗᑦᑕᐅᖅ 

ᓇᓗᓇᐃᔭᖅᓯᒪᓂᖅᓴᓂᑦ ᖃᐅᔨᓴᓂᕐᒥᑦ ᐊᑦᑐᖅᑕᐅᔪᓂᑦ ᐊᕐᕌᒍ ᐃᓗᐊᓂ ᐊᒻᒪ ᐅᓕᖃᑦᑕᕐᓂᖓᓄᑦ 

ᑎᓂᖃᑦᑕᕐᓂᖓᓄᑦ ᐱᔭᔅᓴᐅᓂᖏᓐᓄᑦ eDNA.  

 

ᖃᐅᔨᓴᕐᓂᖃᓚᐅᖅᑎᓐᓇᒋᑦ ᖃᐅᔨᓴᕐᕕᐅᔪᒥᑦ, ᐃᓕᓐᓂᐊᓚᐅᖅᑐᑦ ᒥᓯᑦᑎᒪᑕᓕᒻᒥ ᐃᓄᐃᑦ ᒪᒃᑯᑦᑐᑦ ᐱᔪᒪᓂᖃᖅᑐᓂ 

ᐊᕙᑎᓕᕆᓂᕐᒥᑦ ᖃᐅᔨᓴᓂᕐᒧᑦ (ᔮᓐᓄᐊᕆ ᐊᒻᒪ ᐋᒡᒌᓯ 2017).  ᐃᓚᒋᔭᖏᑦ ᑖᒃᑯᐊ ᒪᒃᑯᑦᑐᐃᑦ 

ᖃᐅᔨᓴᖃᑕᐅᓚᐅᖅᑐᑦ ᐊᒻᒪ ᓄᐊᑦᑎᕙᓪᓕᐊᖏᓐᓇᖅᑐᑦ ᑐᑭᓯᒋᐊᕈᑎᓂᑦ ᐅᑭᐊᔅᓵᒥ ᐃᑲᔪᖅᑐᓂᑦ eDNA 

ᖃᐅᔨᓴᓂᕐᒧᑦ ᐊᒻᒪ ᓄᓇᓕᒻᒧᑦ ᐊᐅᓚᑕᐅᔪᒥ ᖃᐅᔨᓴᓂᕐᒥᑦ. ᐃᖅᑲᓇᐃᔭᖅᑎᑦᑎᓂᐅᔪᑦ ᐊᒻᒪ ᐃᓕᓐᓂᐊᑎᑦᑎᓂᐅᔪᑦ 

ᐊᐅᓚᑕᐅᓚᐅᖅᑐᑦ ᒥᑦᑎᒪᑕᓕᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑎᒍᑦ ᐊᒻᒪ ᐃᑳᕐᕕᒃ. 

 

ᑖᓐᓇ ᖃᐅᔨᓴᕐᓂᐅᔪᖅ ᐃᒪᕐᒥᐅᑕᓂᑦ ᐅᑭᐅᑕᖅᑐᒥᐅᑕᓪᓚᕆᐅᖏᑦᑐᓂᑦ ᐆᒪᔪᓂᑦ ᐃᑲᒧᕐᓂᐊᖅᑐᖅ 

ᓇᓗᓇᐃᖅᓯᓂᕐᒥᑦ ᖁᕝᕙᓯᑦᑐᒥ ᐊᑦᑕᓇᕈᓐᓇᖅᑐᓂᑦ ᐊᒻᒪ ᐆᒪᔪᑦ ᓄᓇᖅᐸᓯᒥ ᐃᒪᖓᓂ ᕿᑭᖅᑖᓗᒻᒥ ᐊᒻᒪ 

ᐃᒪᖏᓐᓂ ᐊᑦᑐᐊᓂᓖᑦ ᓄᓇᕗᒻᒧᑦ. ᐃᓚᒋᐊᕐᓗᒍ, ᑖᓐᓇ ᖃᐅᔨᓴᕐᓂᐅᔪᖅ ᐃᑲᔪᕐᓂᐊᖅᑐᖅ ᓴᖅᑭᑎᑦᑎᓗᓂ 

ᑮᓇᐅᔭᖅᑐᓗᐊᖏᑦᑐᒥ ᐊᐅᓚᓂᖏᓐᓄᑦ ᖃᐅᔨᓴᕐᓂᐅᒐᔪᑦᑐᓄᑦ ᖁᕝᕙᓯᑦᑐᒥ ᐊᑦᑕᓇᕈᑎᖃᕈᓐᓇᖅᑐᓂᑦ 

ᑐᓚᑦᑕᕕᓐᓂᑦ ᐱᖃᓯᐅᔾᔨᒋᐊᖃᖅᑐᓂᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᒡᒐᓇᖏᑦᑐᒥ ᖃᐅᔨᓴᓂᕐᒧᑦ ᐊᒻᒪ 

ᐃᓕᓐᓂᐊᑎᑦᑎᓂᕐᒧᑦ/ᐱᖃᑕᐅᑎᑦᑎᓂᕐᒧᑦ ᓄᓇᓕᒻᒥᑦ. ᑖᒃᑯᐊ ᑐᑭᓯᒋᐊᕈᑏᑦ ᐅᖓᕐᕙᕆᐊᖅᑎᑦᑎᔪᓐᓇᓂᐊᖅᑐᑦ 

ᖃᐅᔨᓴᕐᓂᐅᔪᓂᑦ ᐱᓕᕆᐊᓂᑦ ᐅᑭᐅᑕᖅᑐᒥᐅᑕᓪᓚᕿᐅᖏᑦᑐᓄᑦ ᐆᒪᔪᓄᑦ ᐊᕙᑎᖓ ᓄᓇᖅᐸᓯᒻᒥ 

ᐊᓯᔾᔨᓗᐊᖅᑕᐃᓕᓗᒍ ᐱᒻᒪᕆᐅᔪᑦ ᐆᒪᔪᓕᐅᕐᓂᖏᓐᓄᑦ ᐊᒻᒪ ᐆᒪᓂᖏᓐᓄᑦ ᐃᖃᓗᑦᑕᐅᖃᑦᑕᖅᑐᑦ ᐊᒻᒪ 

ᐃᒪᕐᒥᐅᑕᐃᑦ ᐆᒪᔪᖏᓐᓄᑦ ᓄᓇᕗᒻᒥ. 



ᐃᒪᐃᑦ ᓄᓇᖅᐸᓯᒻᒦᑦᑐᓄᑦ ᐊᕙᑎᓕᕆᓂᕐᒧᑦ ᑐᓐᖓᕕᖏᓐᓄᑦ ᐱᓕᕆᐊᖅ 

 
ᐃᖃᓗᐃᑦ ᓂᕈᐊᖅᑕᐅᓯᒪᔪᖅ ᐅᑭᐅᑕᖅᑐᒥ ᖃᐅᔨᓴᕆᐊᓐᖓᕐᕕᐅᓗᓂ ᑖᔅᓱᒧᖓ ᐱᓕᕆᐊᒧᑦ. ᑐᓐᖓᕕᖏᓐᓄᑦ 

ᑐᑭᓯᒋᐊᕈᑏᑦ ᓄᐊᑕᐅᓂᖏᓐᓄᑦ ᐱᓕᕿᐊᖅ ᓴᖅᑭᑎᑦᑎᓂᐊᖅᑐᖅ ᐱᖃᑕᐅᑎᑦᑎᓂᕐᒥᑦ ᐅᑭᐅᑕᖅᑐᒥ ᐱᓕᕆᖃᑕᐅᔪᓂᑦ.  

 

ᐃᖃᓗᐃᑦ 

 

ᐃᖃᓗᐲᑦ 

 

ᐱᔭᕇᕈᓐᓇᓚᐅᖏᑕᕗᑦ ᐊᒥᓲᓂᖏᓐᓄᑦ ᖃᐅᔨᓴᐃᓂᕐᒥᑦ ᖃᐅᔨᓴᕐᓂᐅᔪᒥᑦ ᐸᓐᓂᖅᑑᑉ ᐃᑭᖓᓂ ᑕᒪᑐᒪᓂ ᐊᕐᕌᒍᒥ 

ᑳᓐᑐᕌᖅᑎᑦᑎᓂᕐᒧᑦ ᐱᔾᔪᑎᖃᖅᑐᑕ ᐃᒪᕐᒥᐅᑕᓕᕆᔨᒃᑯᓐᓂᑦ. ᐅᖃᖃᑎᖃᕈᒪᓂᐊᖅᑐᒍᑦ ᓄᑖᓂ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓂᑦ ᔮᓐᓄᐊᕆᒥ ᐅᑭᐅᒃᑯᑦ ᖃᐅᔨᓴᓂᕐᒥᑦ ᐃᓱᒪᒋᔭᐅᔪᓂᑦ ᐊᒻᒪ ᑲᔪᓯᑎᑕᐅᔪᑦ ᐸᕐᓇᐅᑏᑦ ᐃᖃᓗᐱᓐᓄᑦ 

ᖃᐅᔨᓴᖅᑕᐅᓂᖏᓐᓄᑦ ᐊᐅᔭᒥ ᖃᐅᔨᓴᕐᓂᐅᔪᒥᑦ 2018−ᒥᑦ.  

 

ᐊᒥᓲᓂᖏᓐᓄᑦ ᖃᐅᔨᓴᐃᓂᖅ ᐃᖃᓗᐱᓐᓂ ᖃᐅᔨᓴᓂᕐᒧᑦ ᒥᑦᑎᒪᑕᓕᒻᒥᑦ ᑲᔪᓯᑦᑎᐊᓚᐅᖅᑐᖅ − ᐱᔪᓐᓇᓚᐅᖅᑐᒍᑦ 

ᖃᐅᔨᓴᕋᔅᓴᓂᑦ 200−ᓂ ᐃᖃᓗᓐᓂᑦ ᖁᓪᓗᖅᑑᒥ ᐊᒻᓴ ᓵᑐᑦ, ᐊᒻᒪ ᐃᖃᓗᑦᑕᐅᖃᑦᑕᖅᑐᓂ 

ᑐᑭᓯᒋᐊᕈᑎᑖᕋᓱᐊᖅᑐᑕ ᐊᒻᒪ ᐊᕙᑎᓕᕆᓂᕐᒧᑦ ᑐᑭᓯᒋᐊᕈᑎᓂᑦ. ᓄᓇᓕᒻᒥ ᐃᖃᓗᒐᓱᐊᖅᑏᑦ ᐊᒻᒪ ᒪᒃᑯᑦᑐᐃᑦ 

ᐃᖅᑲᓇᐃᔭᖅᑎᑕᐅᓚᐅᖅᑐᑦ ᐆᒪᔪᕐᓂᐊᑎᒃᑯᓐᓄᑦ ᐃᑲᔪᖅᑐᑎ ᖃᐅᔨᓴᕐᓂᐅᔪᒥᑦ ᐊᒻᒪ ᐃᓕᓐᓂᐊᖅᓯᒪᓕᕐᓗᑎ 

ᐃᖃᓗᓐᓂᑦ ᖃᐅᔨᓴᐃᓂᕐᒥᑦ ᐊᑐᖅᑕᐅᒋᐊᓕᓐᓂᑦ. ᒥᑦᑎᒪᑕᓕᒻᒥ ᖃᐅᔨᓴᕐᓂᐅᔪᖅ ᓴᖅᑭᑦᑎᑕᐅᓚᐅᖅᑐᖅ 

ᐱᓕᕆᖃᑎᖃᖅᑐᑎ ᒥᑦᑎᒪᑕᓕᒻᒥ; ᐊᐱᖅᓱᖃᑦᑕᓚᐅᖅᑐᑦ, ᓄᓇᓕᒻᒥᑦ ᑲᑎᒪᑎᑦᑎᓪᓗᑎ ᐊᒻᒪ ᐆᒪᔪᕐᓂᐊᑎᒃᑯᑦ 

ᑲᑎᖃᑎᖃᓚᐅᖅᑐᑦ ᓯᕗᓂᐊᒍᑦ ᖃᐅᔨᓴᕐᓂᐅᔪᖅ ᓴᖅᑭᓚᐅᖅᑎᓐᓇᒍ.  ᑖᓐᓇ ᒫᓐᓇᐅᔪᒥᑦ ᐊᑐᖅᑕᐅᔪᖅ ᓄᓇᓕᒻᒥᑦ 

ᐱᖃᑕᐅᑎᑦᑎᓂᕐᒥᑦ ᑲᔪᓯᕙᓪᓕᐊᖏᓐᓇᖅᑐᖅ ᑖᔅᓱᒧᖓ ᖃᐅᔨᓴᓂᕐᒧᑦ ᐊᐱᖅᓱᓂᑯᑦ ᐃᖃᓗᒐᓱᐊᖅᑎᓂᑦ 

ᐸᕐᓇᑕᐅᓯᒪᔪᖅ ᐅᑭᐅᖓᓂ 2018.  

 

ᐱᓕᕆᐊᖃᕐᒥᔪᒍᑦ ᓄᓇᓕᒻᒧᑦ ᐊᐅᓚᑕᐅᔪᒥᑦ ᐃᖃᓗᐃᑦ ᖃᐅᔨᓴᖅᑕᐅᓂᖏᓐᓄᑦ ᕿᑭᕐᑕᖅᔪᐊᒥᑦ, ᑭᓯᐊᓂ 

ᐃᖃᓗᒐᓱᐊᕐᓇᐅᔪᖅ ᑖᔅᓱᒧᖓ ᐅᑭᐊᔅᓵᒃᑯᑦ ᐊᒻᒪ ᐅᑭᐅᒃᑯᑦ. ᑖᓐᓇ ᖃᐅᔨᓴᕐᓂᐅᔪᖅ ᓴᖅᑭᖅᑎᑕᐅᓚᐅᖅᑐᖅ 

ᐱᓕᕆᖃᑎᖃᖅᑐᑎ ᕿᑭᕐᑕᖅᔪᐊᒥᑦ ᐊᒻᒪ ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ. ᑲᑎᒪᑎᑦᑎᖃᑦᑕᖅᓯᒪᔪᒍᑦ 

ᐅᖃᐅᓯᕆᓪᓗᒋᑦ ᐃᓱᒫᓘᑕᐅᔪᑦ ᐱᔪᒪᓂᕆᔭᐅᔪᓂᓪᓘᓐᓃᑦ ᓄᓇᓕᒻᒧᑦ. ᖃᐅᔨᓴᓂᕐᒧᖅ ᐊᐱᖅᑯᑕᐅᓚᐅᖅᑐᖅ 

ᐱᓕᕆᖃᑎᖃᖅᑐᑎ ᓄᓇᓕᒻᒥᑦ  ᐱᔾᔪᑎᒋᓪᓗᒋᑦ ᐃᓱᒫᓘᑕᐅᔪᑦ ᓄᓇᓕᒻᒧᑦ, ᐱᔪᒪᓂᕆᔭᐅᔪᑦ ᐊᒻᒪ ᐱᔭᐅᔭᕆᐊᓖᑦ. 

ᐃᓚᒋᐊᕐᓗᒍ ᑲᑎᒪᓂᐅᔪᓄᑦ, ᐊᐱᖅᓱᓚᐅᖅᑐᒍᑦ ᐃᖃᓗᒐᓱᑦᑎᓂᑦ ᖃᐅᔨᒪᓂᖏᓐᓄᑦ. ᑖᒃᑯᐊ ᑐᑭᓯᒋᐊᕈᑏᑦ 

ᓴᖅᑭᖅᑎᑕᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓄᑦ (ᐊᑐᐃᓐᓇᐅᔪᑦ ᐃᕐᖐᓐᓈᕈᑎᒃᑯᑦ). ᐃᒪᕐᒥᐅᑕᓕᕆᔨᒃᑯᑦ  

ᐱᓕᕿᖃᑎᖃᐃᓐᓇᖅᑐᑦ ᕿᑭᕐᑕᖅᔪᐊᒥ ᑖᔅᓱᒧᖓ ᖃᐅᔨᓴᕐᓂᐅᔪᒧᑦ,  ᐊᒻᒪ ᑐᑭᓯᒋᐊᕈᑎᖃᖅᑎᑦᑎᒍᒪᓂᐊᑕᕗᑦ 

ᑲᑎᒪᔩᑦ ᓯᕗᓂᔅᓴᒥ ᖃᐅᔨᓴᕈᑎᒥᓃᑦ ᓄᐊᑕᐅᓂᖏᓐᓄᑦ 2017/18 ᖃᕋᓴᐅᔭᒃᑯᑦ ᐊᒻᒪᓗᖃᐃ ᑲᑎᒪᖃᑎᒌᓐᓂᒃᑯᑦ.  

 

ᐃᖃᓗᑦ ᑰᖓᓂ ᐃᖃᓗᐱᓐᓄᑦ ᐱᓕᕆᐊᖅ ᑲᔪᓯᑦᑎᐊᓚᐅᖅᑐᖅ! ᐊᒪᕈᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪ 

ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓄᓇᓕᐅᔪᒥ ᖃᐅᔨᓴᓂᕐᒧᑦ ᐃᑲᔪᖅᑏᑦ ᐃᖅᑲᓇᐃᔭᖃᑎᒌᓚᐅᖅᑐᑦ ᓄᐊᑦᑎᓪᓗᑎ 

ᑐᑭᓯᒋᐊᕈᑎᓂᑦ ᐅᑯᓂᖓ: ᖃᐅᔨᓴᕋᔅᓴᐃᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪ ᐃᖃᓗᑦᑕᐅᕙᑦᑐᑦ ᑐᑭᓯᒋᐊᕈᑏᑦ 211 

ᐃᖃᓗᐱᓐᓄᑦ ᐃᖃᓗᐃᑦ ᑰᖓᓂ, ᐋᖅᑭᓯᓪᓗᑎ ᐊᒻᒪ ᖃᐅᔨᓴᖅᑐᑎ DIDSON ᓂᐱᓕᐅᕆᓚᐅᖅᑐᖅ ᐋᒡᒌᓯᒥᑦ 

ᒪᔪᓕᖅᑎᓪᓗᒋᑦ ᐃᖃᓗᐃᑦ ᑰᖓᓂ (11ᐅᓪᓗᐃᑦ); ᓄᐊᑦᑎᓚᐅᖅᑐᑦ ᐊᕙᑎᓕᕆᓂᕐᒧᑦ ᑐᑭᓯᒋᐊᕈᑎᓂᑦ ᐊᒻᒪ 

ᐃᖃᓗᒐᓱᑐᐃᓐᓇᖅᑐᓂ ᖃᐅᔨᓴᕐᓂᖃᖅᑐᑎ ᑕᒪᒃᑭᓐᓂᑦ ᐊᐅᓚᓴᖅᑎᓄᑦ ᐊᒻᒪ ᓄᓗᐊᓐᓂᐊᖅᑎᓄᑦ (121 

ᖃᐅᔨᓴᖅᑕᐅᔪᑦ). ᐱᖓᓱᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ ᐆᒪᔪᕐᓂᐊᑎᒃᑯᑎᒍᑦ ᐃᑲᔪᖅᑐᑎ ᖃᐅᔨᓴᓂᕐᒧᑦ, ᐊᑕᐅᓯᖅ 

ᐃᖅᑲᓇᐃᔭᖅᑎᐅᓯᒪᔪᖅ ᐊᐅᔭᐅᓚᐅᖅᑐᒥᑦ ᐊᒻᒪ ᒪᕐᕉᒃ ᓯᕗᓪᓕᖅᐹᖓᓂ ᐊᕐᕌᒍᖓᓂ ᐃᓕᓐᓂᐊᖅᑏᒃ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕋᔅᓴᒥᑦ ᐱᓕᕿᐊᒥᑦ. ᐃᖅᑲᓇᐃᔭᖃᑎᖃᕈᒪᓂᐊᖅᑐᒍᑦ ᐊᒪᕈᖅ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᓐᓂᑦ ᐅᑭᐅᒥ ᐸᕐᓴᐃ;ᑕ ᑭᖑᓪᓕᕐᒧᑦ ᖃᐅᔨᓴᕐᓂᐅᓂᐊᖅᑐᒧᑦ.  

 

ᐃᖃᓗᑦᑑᑦᑎᐊᒥ ᐃᖃᓗᓐᓄᑦ ᐱᓕᕆᐊᖅ ᑲᔪᒥᓂᖃᑦᑎᐊᓚᐅᖅᑐᖅ ᐊᐅᔭᒥ 2017. ᐱᔪᓐᓇᓚᐅᖅᑕᕗᑦ 

ᐋᖅᑭᑲᓐᓂᖅᑐᒋᓪᓗ 100%−ᑎᒥᑦ ᖃᐅᔨᓴᐅᑎᑦᑎᓐᓄᑦ 2017−ᒥ ᑕᒪᒃᑭᓐᓄᑦ ᑕᕆᐅᕐᒥ ᐊᒻᒪ ᐃᒥᑦᑎᐊᕙᓐᓂ 

ᐊᕙᑎᖏᓐᓂᑦ.  17−ᑲᓐᓂᐅᔪᑦ ᐃᓚᔭᐅᓚᐅᖅᑐᑦ Ferguson Lake ᖃᐅᔨᓴᐅᑏᑦᑐᑭᓯᑎᑦᑎᒍᑎᐅᓂᐊᖅᑐᓂᑦ 

ᐅᕙᑦᑎᓐᓄᑦ ᐃᖃᓗᐃᑦᒃ ᖃᓄᐃᓘᖃᑦᑕᕐᐃᒪᖔᑕ ᐅᑎᕋᐃᒻᒪᑕ ᐃᒥᑦᑎᐊᕙᓐᓄᑦ ᐅᑭᐊᓪᓕᓂᐊᖅᑎᓪᓗᒋᑦ.  ᑖᒃᑯᐊ 



ᖃᐅᔨᓴᐅᑏᑦ ᑎᑭᓯᑎᑦᑎᓂᐊᕐᔪᑦ ᐅᕙᑦᑎᓂᑦ ᖃᓄᐃᓘᖃᑦᑕᕐᓂᖏᓐᓄᑦ ᒧᕙᐃᔭᕇᖅᓯᒪᓕᖅᑎᓪᓗᒋᑦ ᐃᖃᓗᐃᑦ ᐊᒻᒪ 

ᖃᓄᖅ ᑖᒃᑯᐊ ᖃᓄᐃᓘᖃᑦᑕᐅᑎᖃᑎᖃᕐᒪᖔᑕ ᐊᓯᖏᓐᓄᑦ ᐃᖃᓗᓐᓄᑦ ᐃᒥᑦᑎᐊᕙᓐᓂᑦ ᓇᔪᖅᓯᔪᓂᑦ, 

ᓄᐊᑦᑎᒍᓐᓇᓚᐅᖅᑐᒍᑦ ᐃᖃᓗᕋᓛᖑᓂᖅᓴᓂᑦ ᐊᒻᒪ ᓴᕙᐃᑦ ᖃᐅᔨᓴᕋᔅᓴᐃᑦ ᐱᔭᐅᔪᓐᓇᓚᐅᖅᑐᑦ 

ᐱᖓᓱᒃᑲᓂᕐᓂᑦ ᑕᓯᕐᓂᑦ Ferguson lake ᐊᐅᖏᑎᒍᑦ ᖃᐅᔨᓴᐃᓂᕐᒧᑦ. 70−ᑲᓐᓂᐅᔪᑦ ᐃᖃᓗᐃᑦ ᐊᒻᒪ 30 lake 

trout ᓇᓗᓇᐃᒃᑯᓯᖅᑕᐅᓚᐅᖅᑐᑦ Ferguson Lake−ᒥ 

ᐅᖃᐅᔾᔭᐅᔪᓕᒫᑦ, ᖃᐅᔨᓴᕐᓂᕆᔭᕗᑦ ᐱᓕᕆᐊᖃᓂᐊᖅᑐᑦ ᐊᔅᓱᕈᕈᑕᐅᓪᓗᐊᑕᖅᑐᓂᑦ ᒫᓐᓇᐅᔪᒥᑦ 

ᐊᐅᓚᑕᐅᓂᖏᓐᓄᑦ ᑖᔅᓱᒥᖓ ᐱᒻᒪᕆᐅᔪᒥ ᐃᖃᓗᓕᕆᓂᕐᒥᑦ ᐊᑦᑐᐊᓂᓕᓐᓄᑦ ᓯᐊᒻᒪᖃᑦᑕᕐᓂᖏᓐᓄᑦ ᐊᒻᒪ 

ᑲᑎᓐᖓᓕᖃᑦᑕᕐᓂᖏᓐᓄᑦ, ᑐᑭᓯᒋᐊᕈᑎᖃᖅᑎᑦᑎᓗᓂ ᐱᒻᒪᕆᐅᔪᓂᑦ ᐃᒥᑦᑎᐊᕙᓐᓂᑦ ᐊᒻᒪ ᑕᕆᐅᕐᒥ 

ᓇᔪᖅᑕᐅᔪᓂᑦ ᐊᒻᒪ ᓇᓗᓇᐃᔭᖅᓯᒪᔪᓂᑦ ᑐᑭᓯᒋᐊᕈᑎᖃᖅᑎᑦᑎᓗᓂ ᒪᔪᖅᐸᓪᓕᐊᓂᖏᓐᓄᑦ ᑖᒃᑯᓄᖓ 

ᓇᔪᖅᑕᐅᕙᑦᑐᓄᑦ ᐱᒻᒪᕆᐅᔪᓂᑦ ᑐᑭᓯᒋᐊᕈᑎᖃᖅᑎᑦᑎᓂᐊᖅᑐᑦ ᑐᓐᖓᕕᖏᓐᓄᑦ ᓯᓚᖓ ᐊᓯᔾᔨᐸᓪᓕᐊᓕᖅᑎᓪᓗᒍ.  

ᑖᓐᓇ ᐃᖅᑲᓇᐃᔮᖑᔪᖅ ᑲᔪᓯᕙᓪᓕᐊᖏᓐᓇᖅᑐᖅ ᐱᕈᖅᑎᑦᑎᕙᓪᓕᐊᓪᓗᓂ ᒫᓐᓇᐅᔪᒥᑦ ᐱᑕᖃᖅᐸᒌᖅᑐᓂᑦ 

ᖃᐅᔨᓴᓂᕐᒧᑦ ᐱᓕᕿᐊᒥᑦ ᐊᕕᑦᑐᖅᓯᒪᔪᒧᑦ ᖃᐅᔨᓴᖅᑕᐅᓯᒪᔪᑦ ᑕᕿᐅᕐᒦᖔᖅᑐᑎ ᒪᔪᖃᑦᑕᕐᓂᖏᓐᓄᑦ 2013−ᒥᓂᑦ, 

ᐊᒻᒪ ᑲᔪᓯᑎᑦᑎᓂᖃᕈᓐᓇᖅᑐᖅ ᐊᐅᓚᓂᖓᓄᑦ ᐊᑯᓂᐅᓛᖑᔪᒥᑦ ᖃᐅᔨᓴᓂᕐᒧᑦ ᐱᓕᕿᐊᒥᑦ ᖃᐅᔨᓴᓂᕐᒧᑦ 

ᐃᖃᓗᐱᓐᓂᑦ ᑲᓇᑕᒥ. 

 

ᑎᑎᕋᖅᑐᑦ: Z. ᒫᕐᑎᓐ, ᐃᒪᕐᒥᐅᑕᓂᑦ ᖃᐅᔨᓴᖅᑎ, ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓐᓂ, Dr. ᓯᑎᕝ ᕘᒐᓴᓐ, Dr. 

ᒥᐅᕆᐋᓐ ᒫᑯᐊᓪ, Dr. ᑰᕆ ᒫᑎᐅᔅ, Dr. ᑭᒻᐳᓕ ᕼᐊᐅᓚᓐ, Dr. ᐹᓪ ᐸᓛᔅᕕᔪᑦ, ᓕᐊᔅ ᕼᐃᐅᕆᔅ ᐊᒻᒪ Dr. R. 

ᑖᒪᓐ, ᖃᐅᔨᓴᖅᑎ, ᐃᒪᕐᒥᐅᑕᓕᕆᔨᒃᑯᑦ ᕗᐃᓂᐸᐃᒡ.  

 

ᕿᒥᕐᕈᔪᑦ: Dr. ᕌᐳᑦ ᔭᖕ ᐊᒻᒪ Dr. ᓖᐊᓐ ᐴᔅᑦᒪ, ᐃᒪᕐᒥᐅᑕᓕᕆᔨᒃᑯᑦ ᕗᐃᓂᐸᐃᒡ.  

 

ᐅᓪᓗᖓ: ᐅᑦᑑᐱᕆ 17, 2017 


